
30. des. 1939, 2. gr., um gjald af innlendum tollvörutegundum, og eignarskatt sam- 172 
kvæmt 14. gr. laga nr. 6 9. jan. 1935, álagðan á árinu 1947. 30. des. 

Viðaukinn reiknast á þann hátt, sem segir í 2. gr. laga frá 28. desember 1946. 

Fjármálaráðuneytið, 30. desember 1946. 

Pétur Magnússon. 

Sigtryggur Klemenzson. 

AUGLÝSING 173 
- . , . . 30. des. 

um lækkun aðflutningsgjalda á kornvörum og sykri. Ni 

Samkvæmt heimild í 3. gr. laga nr. 98 9. júlí 1941, sbr. lög frá 17. des. 1946. um 
breyting á þeim lögum, hefur ríkisstjórnin ákveðið að fella niður frá 1. janúar 1947 
að telja til ársloka 1947 verðtoll af: baunum, ertum, linsum, hveiti, rúgi, rís með 
kýði eða án hýðis, byggi, höfrum, maís og annarri ómalaðri kornvöru; mjöli: úr 
hveiti, úr rúgi, úr rís, úr byggi, úr höfrum, úr maís og öðru ótöldu; grjónum úr hveiti, 

úr byggi, úr höfrum, úr rís og öðru ótöldu. 
Enn fremur að lækka um helming á sama tímabili aðflutningsgjöld af: sykri, 

strásykri, höggnum sykri (molasvkri), sallasykri (flórsykri), púðursykri, stein- 
sykri (kandís) og toppasykri. 

Auk þess hefur verið ákveðið, að ekki skuli innheimta verðtoll af farmgjaldi 
af ofangreindum sykri á sama tímabili. 

Fjármálaráðuneytið, 30. desember 1946. 

Pétur Magnússon. 

Sigtryggur Klemenzson. 

AUGLÝSING 174 
30. des. 

um nýja lyfsöluskrá 1 

Frá og með 1. janúar n. k. gengur í gildi ný lyfsöluskrá 1, útgefin af þessu ráðu- 
neyti 14. þ. m. og fellur jafnframt úr gildi lyfsöluskrá 1, útgefin 22. jan. 1945. 

Í heilbrigðismálaráðuneytinu, 30. desember 1946. 

Finnur Jónsson. 

Gústav A. Jónasson.

175 AUGLÝSING 
30. des. 

um lágmarksverð á nýjum fiski. 

Samkvæmt 7. gr. laga frá 28. desember 1946, um ríkisábyrgð vegna bátaútvegs- 
ins o. fl, er hér með ákveðið, að frá og með 1. janúar n. k. skuli lágmarksverð á 
nýjum fiski vera sem hér segir: 

Þorskur, ýsa, langa og sandkoli: 

Óhausaður ........0..0.000 0 kr. 0.65 hvert kg 
Hausaður .............0000..0 0. — 0845 — — 

Karfi og keila: 
Óhausaður ........0.00.0 0... — 027 — 
Hausaður ...........20.00.0. 000. — 036 —- — 

Ufsi: 

Óhausaður ..........0..02 00. — 0384 — — 
Hausaður ...............0000 00... — 045 — — 

Skötubörð: 
SEÓr 20.00.0000. — 050 -- — 
SMÁ .......0000 0000 — 03 — — 

Lúða yfir lóð kg ................0 00... nn — 450 — — 
Steinbítur: 

Í nothæfu standi, óhausaður .................. — 045 — — 
Flatfiskur allur annar en stórkjafta, langlúra, sand- 

koli og lúða vfir 15 kg ...........000.0.000.. — 180 — — 
Stórkjafta og langlúra ...........000000. 000... — 0860 — — 
Háfur ..............0002 — 020 — — 

Ákvæði þessi gilda þar til öðruvísi verður ákveðið. 

Atvinnumáaráðuneytið, 30. desember 1946. 

Áki Jakobsson. 

Gunnl. E. Briem. 

176 JARÐRÆKTARSAMÞYKKT 
30. des. . A 

fyrir Flóa og Skeið í Árnessýslu. 

Búnaðarfélögin í Flóa og á Skeiðum í Árnessýslu, gera á grundvelli laga nr. 7 
12. jan. 1945 svofellda ræktunarsamþykkt. 

I. KAFLI 

Takmörk samþykktarsvæðis og markmið. 

1. gr. 
Ræktunarsambandið nær yfir eftirgreind hreppabúnaðarfélög: Búnaðarfélag 

Skeiðahrepps, Búnaðarfélag Villingaholtshrepps, Búnaðarfélag Gaulverjabæjarhrepps, 
Búnaðarfélag Sandvíkurhrepps og Búnaðarfélag Hraungerðishrepps.

2. gr. 176 
Ræktunarsambandið tekur að sér á þann hátt, sem fyrir er mælt í samþykkt þess- 30. des. 

ari, eftirgreind verkefni á öllum jörðum á samþykktarsvæðinu að undanskildum 
þeim, er falla undir ákvæði VI. kafla jarðræktarlaga, nr. 54 4. júlí 1942, um búferla- 
flutning: 

1. Að ræsa fram land til túnræktar, garðræktar, beitiræktar og engjaræktar. Tekur 
framkvæmd verksins til fullnaðar framræslu á landinu að opnum skurðum, svo 
og lokræsum, þar sem þess er þörf. 

2. Að framkvæma jarðvinnslu á túnum jarða á samþykktarsvæðinu, sem ekki eru 
véltæk. Nær það til plægingar, herfingar og jöfnunar landsins. 

3. Að taka að sér jarðvinnslu til nýræktar túna og garða. Nær það til fullnaðar- 
vinnslu landsins á sama hátt og gert er ráð fyrir í síðustu málsgr. undir lið 2. 

4. Að framkvæma sléttun engja, svo þær verði véltækar, hvort heldur það er gert 
með völtun, vinnslu lands, flóðsarðahleðslu eða öðrum aðferðum eftir fyrirsögn 

trúnaðarmanns Búnaðarfélags Íslands. Allar framkvæmdir samkvæmt lið 1—4 
skulu gerðar eftir fyrirsögn Búnaðarfélags Íslands. 

II. KAFLI 

Skipun og verksvið framkvæmdastjórnar. 

3. gr. 
Stjórnir hreppabúnaðarfélaganna mynda fulltrúaráð fyrir ræktunarsambands- 

svæðið. Fulltrúaráðið kýs ræktunarsambandinu 5 manna framkvæmdastjórn, einn 
mann úr hverjum hreppi til tveggja ára. Ganga tveir menn úr stjórn annað árið, en 
Þrír hitt árið, í fyrsta sinn eftir hlutkesti, en síðan í röð eftir starfsaldri. Stjórnar- 
nefndarmenn má endurkjósa. 

4. gr. 

Stjórnin skiptir með sér verkum. Formaður boðar til allra funda og stýrir þeim. 
Ritari sér um bókun fundargerða. Gjaldkeri hefur á hendi reikningshald fyrir allar 
þær framkvæmdir, sem gerðar eru á grundvelli samþykktarinnar og annast allar inn- 
heimtur og greiðslur eftir ávísun formanns. 

= 
ð. gr. 

Stjórn ræktunarsambandsins annast kaup á nauðsynlegum vélum og verkfærum 
til skurða og lokræsagerðar, svo og á jarðvinnsluvélum, en skylt er henni, sbr. 8. gr. 
laga um jarðræktar- og húsagerðarsamþykktir í sveitum, að hafa samráð við verk- 
færanefnd ríkisins um kaup og val vélanna. 

6. gr. 
Stjórnin sér um kaup á öllu því, er með þarf til reksturs og viðhalds þeim vélum 

og áhöldum, er keypt verða. Henni ber að hafa þau tryggð fyrir fjárhæð, er svarar til 
verðgildis þessara eigna, eins og þær eru á hverjum tíma. 

7. gr. 

Stjórnin annast um allan rekstur vélanna. Henni ber að gera og undirrita alla 
verktökusamninga við hina einstöku framkvæmdaaðila ræktunarsambandsins, og 
ákveður á hverjum tíma og í hverri röð verkefnin eru tekin, sem unnið skal að. 

8. gr. 
Stjórnin ræður starfsmenn og ákveður launakjör þeirra. Heimilt er stjórninni 

að ráða framkvæmdastjóra til eins árs í senn. Getur hún með erindisbréfi falið

176 honum framkvæmdastjórn um daglegan rekstur og umsjón með verkstjórn vinnu- 

30. des. flokka. 

9. gr. 
Allir samningar, er stjórnin og framkvæmdastjórn gera fyrir hönd ræktunar- 

sambandsins, samkvæmt samþykktum þessum eða ályktunum aðalfunda félagsins, 
eru skuldbindandi fyrir félagsheildina og hreppabúnaðarfélögin, er að samþykkt 
standa, án þess að það hafi verið sérstaklega undir þá borið. Stjórnin og fram- 
kvæmdastjóri bera ábyrgð gerða sinna fyrir aðalfundi ræktunarsambandsins. 

TII. KAFLI 

Um tilhögun framkvæmda. 

10. gr. 
Skylt er stjórnum hreppabúnaðarfélaganna, hverri á sínu svæði, að skrá verk- 

beiðnir félagsmanna fyrir janúarlok ár hvert. Skal þar tilgreint hverjar jarðabætur 
óskað er að unnar séu á því ári, svo og verkmagn þeirra. Skýrslum þessum ber að 
skila til framkvæmdastjórnar eigi síðar en 1. febr. ár hvert. 

Skýrslunni fylgi frá verkkaupanda greiðsluskuldbinding hvers fyrir sig, og 
enn fremur yfirlýsing félagsstjórnar hreppabúnaðarfélagsins um, að það takist á 
hendur ábyrgð á greiðslum sinna félagsmanna fyrir þau verk, sem hjá þeim verða 
unnin á því starfsári. 

11. gr. 

Að fengnum skýrslum þeim, er um ræðir í 10. gr., ber framkvæmdastjórn rækt- 
unarsambandsins að semja starfs- og rekstursáætlun fyrir yfirstandandi ár. Rísi 
ágreiningur innan ræktunarsambandsstjórnar; um veigamikil atriði framkvæmda- 
áætlunar, ber að leggja hana fyrir aðalfund ræktunarsambandsins til samþykktar. 

Framkvæmdastjórn er skylt að framfylgja samþykktri starfsáætlun eftir því 

sem við verður komið. 

12. gr. 
Við undirbúning framkvæmdaáætlunar sé þess sérstaklega gætt: 

1. Að þær jarðir, sem minnst véltækt land hafa, sitji fyrir vinnu, eftir því sem 
við verður komið, án þess að valda óhæfilegum aukakostnaði í flutningi véla 
og verkfæra. 

2. Að túnasléttun að öðru jöfnu sé látin sitja fyrir öðrum ræktunarframkvæmd- 
um. 

3. Að land það, sem brjóta á til ræktunar, hafi verið ræst fram á fullnægjandi 
hátt, að dómi trúnaðarmanns Búnaðarfélags Íslands. 

4. Að framræsla bithaga komi að jafnaði því aðeins lit greina, að fullnægt hafi 
verið framræsluverkefnum vegna tún-, garð- og engjaræktar á þann hátt, að 
það tefji eigi jarðvinnsluna, svo því marki verði náð, að allur heyfengur verði 
tekinn á vélfæru landi. 

IV. KAFLI 

Um verðlagsákvarðanir og greiðslu kostnaðar. 

13. gr. 

Kostnaður við framkvæmdir, er í samþykkt þessari getur, greiðist á eftirgreind- 
an hátt: 

1. Sameiginleg framræsla fleiri jarða greiðist af þeim, er hags njóta af fram- 
kvæmdinni, eftir flatarmáli þess lands, er nýtur hags af verkinu. Þó skal tekið

tillit til, ef um einhverja sérstöðu er að ræða. Ef ágreiningur verður um þessi 176 
atriði, skal úr honum skorið með hagnaðarmati tveggja óvilhallra dómkvaddra 30. des. 

manna. 
2. Framkvæmdir á einstökum jörðum skulu greiðast af verkkaupanda, eftir þeim 

skildaga og á þann hátt, sem fram verður tekið í verktökusamningi. 
Heimilt er stjórn sambandsins að láta greiðslur fara fram eftir áætluðum verk- 

töxtum meðan verkið stendur yfir ár hvert, en fullnaðarreikningsskil séu byggð á 
tilkostnaðarverði eins og það verður samkvæmt rekstursreikningi hvers árs. Áætl- 
aðir verktaxtar séu miðaðir við tímaeiningu. 

14. gr. 
Til reksturskostnaðar telst greiðsla vinnulauna, allur reksturskostnaður véla 

og greiðslur fyrningarafgjalds af þeim. Kostnaður við flutninga þeirra milli vinnu- 
staða, viðhald véla, er stafar af eðlilegu sliti þeirra, vaxtagreiðslur, kostnaður við 

verkstjórn og stjórnarkostnaður. 
Heimilt er framkvæmdastjórn að ákveða og leggja á framkvæmdakostnað 

áhættuþóknun, er nemi allt að 5% af heildarkostnaði hvers árs. 

15. gr. 

Aðalfundur ræktunarsambandsins getur heimilað framkvæmdastjórn að taka 
í ákvæðisvinnu ákveðin verk, sem tilgreind eru í 2. gr. þessarar samþykktar, enda 
sé lögð fyrir aðalfund kostnaðaráætlun og verklýsing af því, sem vinna á. 

16. gr. 
Heimilt er framkvæmdastjórn á þeim tíma, sem ekki er unnt að vinna að skurð- 

grefti, lokræsagerð eða jarðvinnslu fyrir samþykktaraðila, að taka að sér verk- 
efni fyrir búendur, hreppsfélög eða aðra aðila á samþykktarsvæðinu, þó þau falli 
ekki undir ákvæði 2. gr., ef tryggt er, að það sé hagkvæmt fyrir ræktunarsambandið, 
enda sé og tryggt að vélakostur sé ekki festur við þessi störf, svo það brjóti í bága 

við hagsmuni samþykktaraðila. 

17. gr. 

Rekstursafgangur af áhættuþóknun, svo og ef ágóði verður af ákvæðisvinnu (= Ð fu = 

eða þeim verkum, er um getur í 16. gr., skal leggjast í stofnsjóð ræktunarsambands- 
ins og varið samkvæmt ákvæðum þeim, er um hann gilda, sbr. 18. gr. 

V. KAFLI 

Fjáröflun og tryggingar. 

18. gr. 
Ræktunarsambandið myndar stofnsjóð til vélakaupa. Stofnfjárhæð hans er 200 

þúsund krónur. “ 
Tekjur stofnsjóðs eru: 

1. Hreppabúnaðarfélögin leggja fram sem óafturkræft framlag kr. 10000.00, hvert 
félag á ræktunarsamþykktarsvæðinu. 

2. Hinn hluta stofnfjárins tekur ræktunarsambandið að láni — eða aflar fjárins 
á sama hátt — með tryggingu í eignum ræktunarsambandsins, eða með öðrum 
þeim tryggingum, er lánsstofnun sú, er lánið veitir, tekur gildar. 

3. Auk þess leggjast í stofnsjóð árlegar tekjur þær, sem inn kunna að koma sam- 
kvæmt ákvæðum 17. gr. 
Móti þessu stofnfé kemur framlag Framkvæmdasjóðs ríkisins samkvæmt 

45

176 ákvæðum 9. gr. laga um jarðræktar- og húsagerðarsamþykktir í sveitum, jafnóðum 

30. des, og það greiðist sem styrkur til vélakaupa sambandsins. 

19. gr. 
Stofnfjárframlag hreppabúnaðarfélaganna greiðist inn til sambandsstjórnar þá 

er samþykkt þessi hefur öðlazt gildi. 

20. gr. 
Komi í ljós síðar, að áliti framkvæmdastjórnar, að auka þurfi stofnsjóð, ber 

henni að gera rökstuddar Hllögur um stofnfjáraukningu til hreppabúnaðarfélag- 
anna fyrir aðalfund þeirra. Ef meiri hluti fulllrúa á aðalfundi ræktunarsambands- 
ins, að fengnu meiri hluta samþykki í hreppabúnaðarfélögum, ákveða stofnfjár- 
aukningu, er hún bindandi fyrir hreppabúnaðarfélögin. 

21. gr. 
Heimilt er framkvæmdastjórn að taka reksturslán gegn tryggingu í þeim jarð- 

ræktarstyrk, er á umbætur verður greiddur úr ríkissjóði, samkvæmt ákvæðum Í. 
og V. kafla jarðræktarlaga. 

22. gr. 

Skylt er ræktunarsambandinu að hafa greitt til framkvæmdastjórnar % af 
áætluðu kostnaðarverði, að frádregnum jarðabótastyrk þeirrar vinnu, er þeir hafa 
óskað að fá, áður en verkið er hafið. Eftirstöðvarnar greiðast með gjalddaga, er 

verktökusamningur ákveður. | 

VI. KAFLI 

Um reikningshald og endurskoðun. 

23. gr. 

Reikningsár ræktunarsambandsins er almaksárið, og skal reikningsskilum lokið 
svo tímanlega, að endurskoðun geti farið fram áður en aðalfundur ræktunarsam- 

bandsins er haldinn. Aðalfund skal halda fyrir lok marzmánaðar ár hvert. Skulu 
endurskoðendur sannprófa, að reikningum beri saman við bækur framkvæmda- 
stjórnar í hvívetna. 

24. gr. 
Endurskoðendur séu tveir, kosnir á aðalfundi ræktunarsambandsins til eins árs 

í senn. Þeir skulu kynna sér reikninga sem bezt, og hafa eftirlit með starfrækslu 
framkvæmdastjórnar í hvívetna. 

25. gr 25. gr. 
Endurskoðaðir reikningar skulu lagðir fram til samþykktar á aðalfundi rækt- 

unarsambandsins. Þar gefur framkvæmdastjórn skýrslu um starfsemina, svo og 

endurskoðendur, ef tilefni er til þess. 
(3 

VII. KAFLI 

Um breyting samþykkta og hvernig samþykkt verði úr gildi felld. 

26. gr. 

Tillögur er fram kunna að koma til breytinga á samþykkt þessari frá einstöku 
hreppabúnaðarfélögum eða framkvæmdastjórn, skulu lagðar fyrir aðalfund rækt- 
unarsambandsins. Samþykki löglegur aðalfundur breytingarnar með að minnsta 

kosti 3 atkvæðisbærra fulltrúa, skal stjórn sambandsins senda breytingarnar Bún- 
aðarfélagi Íslands, er leitar staðfestingar landbúnaðarráðherra á þeim.


